




Este cómic está pensado para facer que o alumnado de entre 9 e 11 anos tome 
conciencia dos valores nos que se sustenta a economía social, como por exem-
plo a axuda mutua, a responsabilidade, a cooperación, o compromiso coa 
contorna que nos rodea, a sustentabilidade...así como que as súas accións 
teñen repercusións na nosa sociedade.

OBXECTIVO

Esta historia comeza nun hipotético mundo futuro devastado, froito dunha 
sociedade individualista e inconsciente, na que dúas rapazas, Timi e Alondra, en 
distintas partes do mundo pero con valores comúns, tratan de sobrevivir. 
A través desta aventura, cun desenlace aberto, os propios alumnos e alumnas 
deberán idear o futuro que desexan ter, a través da aplicación dos principios da 
economía social.

O labor do profesorado é guiar os alumnos e alumnas para que consigan, co 
traballo en equipo, construír un desenlace no cal se recollan accións que poderían 
cambiar o porvir do noso mundo. É importante que o alumnado sexa consciente de 
que todas as accións, por pequenas que sexan, poden mellorar a sociedade.
As equipas de traballo deberán ter un tamaño que permita que todos poidan facer 
as súas propostas e poder chegar a unha conclusión en común. Unha vez que se 
decanten polas accións que queren plasmar, deberán distribuírse os roles (debuxar, 
escribir os textos, supervisar que non se desvíen da idea acordada, ler a historia 
ante os demais...)

CAL É O FINAL QUE LLES AGARDA ÁS NOSAS PROTAGONISTAS?
DEBÚXAO A CONTINUACIÓN E NON TE ESQUEZAS DOS DIÁLOGOS!

A HISTORIA NON REMATA AQUÍ...

